
BEVOSITA SOLIQLAR 
MA’MURIYATCHILIGI

ORCID: 0009-0005-1768-372X

Idirisov Alisher Otajonovich
Toshkent davlat iqtisodiyot universiteti mustaqil tadqiqotchisi

Annotatsiya: Ushbu maqolada bevosita (toʻgʻri) soliqlar ma’muriyatchiligini tashkil etish, jumladan, ushbu soliqlarni 
hisob lab chiqarish va toʻlash tartib-qoidalari, shuningdek, ushbu yoʻnalishdagi ma’muriyatchilikni takomillashtirishning 
ayrim masalalari haqida soʻz yuritiladi.

Kalit soʻzlar: bevosita (toʻgʻri) soliqlar, foyda soligʻi, daromad soligʻi, resurs soliqlari, soliq solish obyekti va bazasi, soliq 
stavkalari, soliq imtiyozlari.

Abstract: This article examines the organization of direct (correct) tax administration, including the procedure for calculating 
and paying these taxes, as well as some issues of improving administration in this area.

Key words: Direct (correct) taxes, income tax, profit tax, resource taxes, tax base and object, tax rates, tax incentives.

Аннотация: В данной статье рассматривается организация прямого (правильного) налогового администриро-
вания, в том числе порядок исчисления и уплаты этих налогов, а также некоторые вопросы совершенствования 
администрирования в этом направлении.

Ключевые слова: Прямые (корректные) налоги, налог на прибыль, налог на прибыль, ресурсные налоги, нало-
говая база и объект, налоговые ставки, налоговые льготы.

K I R I S H
Har bir mamlakatning iqtisodiy tayanchi haqida soʻz ketar ekan, koʻz oʻngimizda soliqlar haqidagi tasav-

vurlar paydo boʻla boshlaydi desak, mubolagʻa boʻlmaydi. Chunki dunyodagi har bir davlat borki, uning moli-
yaviy vositasini, tayanchini soliqlar bilan bogʻlamaslikning imkoni boʻlmaydi. Shu sababli soliq tizimi davlatlar 
iqtisodiyotining ajralmas qismi hisoblanadi, mamlakatni ijtimoiy va iqtisodiy rivojlantirishning ustuvor yoʻnalish-
lariga erishishda muhim mexanizm sifatida xizmat qiladi.

Hozirgi kunda bizning mamlakatimizda ham bevosita soliqlar boʻyicha tushumlar davlat budjeti daromadla-
rini shakllantirishda muhim fiskal ahamiyat kasb etadi.

Oʻzbekiston iqtisodiyotini raqobatbardoshligini oshirishning muhim omili sifatida tadbirkorlik subyektlari 
va investorlar uchun qulay shart-sharoitlar yaratish, shuningdek, soliq solish jarayonlarini avtomatlashtirgan 
holda soliq organlari tomonidan zamonaviy soliq xizmatlari koʻrsatilishini tashkil qilish maqsadida bir qancha 
qonun-hujjatlari qabul qilindi. Shuningdek, yaqin yillar davomida mamlakatimizni ijtimoiy va iqtisodiy jihatdan 
rivojlantirish, tadbirkorlikni qoʻllab-quvvatlash hamda ularga teng raqobat sharoitini yaratish maqsadida izchil 
tarzda islohotlar amalga oshirilmoqda, bu, oʻz navbatida, soliq yukini pasaytirish, soliq va bojxona ma’muri-
yatchiligini yanada takomillashtirish uchun yanada keng koʻlamli imkoniyatlarni yaratmoqda.

Mamlakatimizda soliq yukini izchillik bilan kamaytirish, soliq solish tizimini va bojxona tartib-taomillarini 
soddalashtirish, shu bilan birga, soliq va bojxona ma’muriyatchiligini takomillashtirish soliq siyosatining birinchi 
galdagi vazifalaridan hisoblanadi. Bu, oʻz navbatida, iqtisodiyotimizni jadallik bilan rivojlantirish hamda mam-
lakatimizning investisiyaviy jozibadorligini yaxshilashda eng muhim omillar boʻlib xizmat qiladi. 

Aytib oʻtishimiz mumkinki, soliq sohasida oʻtgan yillar davomida olib borilgan islohotlar soliq yukini pasay-
tirish va soliq tizimini soddalashtirish, soliq ma’muriyatchiligini takomillashtirish, tadbirkorlik faoliyatini rivojlan-
tirish va chet el investisiyalarini jalb qilish uchun qulay muhitni shakllantirish vazifalarini amalga oshirishga 
qaratilgan yangi imkoniyatlarni yanada kengaytirdi.

Mamlakat budjetida bevosita soliqlar ulushining yuqoriligi – bu korxonalar va fuqarolarning daromadlari 
yuqoriligini koʻrsatishi, iqtisodiyotning rivojlanganligi va barqarorligini anglatishi mumkin.

Fikrimizcha, tadbirkorlik subyektlariga kompleks xizmatlar koʻrsatishni, shuningdek, ular tomonidan soliq 
majburiyati ixtiyoriy bajarilishini ta’minlashga qaratilgan soliq ma’muriyatchiligi tizimini tashkil qilish, buning nati-
jasida esa xufiyona iqtisodiyotni qisqartirish, shuningdek, tadbirkorlik faoliyatini qonuniylashtirish jarayonlarini 
ragʻbatlantirish har tomonlama maqsadga muvofiq hisoblanadi.   

Shuningdek, Oʻzbekistonda soliq siyosatini takomillashtirish, soliq ma’muriyatchiligi samaradorligini yanada 
oshirishga qaratilgan islohotlarni izchil tarzda davom ettirish maqsadga muvofiq, deb hisoblaymiz. 

M A V Z U G A  O I D  A D A B I Y O T L A R  T A H L I L I
Mamlakatimizda bevosita soliqlar ma’muriyatchiligiga oid boʻlgan munosabatlarni tartibga solish maqsa-

dida bir qancha qonun-hujjatlari amaliyotga joriy etilgan. Mazkur qonun-hujjatlarida bevosita soliqlarga doir 
soliq ma’muriyatchiligi huquqiy jihatdan mustahkamlangan.

Bevosita soliqlarning toʻlovchilari, soliq solish obyekti va bazasi, soliq stavkalari, soliq davri, soliq imtiy-
ozlari, soliqni hisoblab chiqarish va soliq hisobotini taqdim etish tartibi hamda toʻlash tartib-qoidalari koʻzda 
tutilgan [1].

Joriy yil 1-yanvardan Soliq kodeksining ayrim moddalariga kiritilgan oʻzgartirish hamda qoʻshimchalarga 
muvofiq bevosita soliq ma’muriyatchiligining ayrim qoidalari yanada takomillashtirildi. Jumladan, foyda soligʻi 
boʻyicha har oyning 15 sanasidan kechiktirmay toʻlanadigan boʻnak toʻlovlarini toʻlashi lozim boʻlgan tadbirkorlik 
subyektlari daromadining chegaraviy miqdori 5 milliard soʻmdan 

10 milliard soʻmga oshirilishi belgilandi, oʻzini oʻzi band qilgan shaxslarning mehnat faoliyati natijasida yoki 
tovarlarni (xizmatlarni) realizasiya qilishdan olingan daromadi soliq davrida 100 million soʻmdan oshgan kundan 
e’tiboran Soliq kodeksi maqsadida yakka tartibdagi tadbirkorlar uchun belgilangan tartibda soliqqa tortilishi va 
bunda oʻzini oʻzi band qilgan shaxslar ijtimoiy soliqni Soliq kodeksida belgilangan tartibda toʻlashini nazarda 
tutuvchi oʻzgartishlar kiritildi. Bundan tashqari, aylanmadan olinadigan soliqning qat’iy belgilangan summada 
toʻlovchi soliq toʻlovchilar uchun soliq belgilangan stavkalari jami daromadlari 500 million soʻmdan oshmagan 
soliq toʻlovchilar uchun soliq stavkasi 20 mln. soʻmdan 25 mln. soʻmga, jami daromadlari 500 million soʻmdan 
yuqori boʻlgan soliq toʻlovchilar uchun soliq stavkasi 30 mln. soʻmdan 34 mln. soʻmga  oshirildi. Shuningdek, 
soliqqa tortish maqsadida yashash uchun moʻljallanmagan koʻchmas mulklar boʻyicha jismoniy shaxslardan 
undiriladigan mol-mulk soligʻiga tortish bazasi yuridik shaxslardagi kabi 1 kv metri uchun belgilangan mutlaq 
qiymatdan past boʻlmaslik sharti belgilandi, shuningdek, mol-mulk va resurs soliqlarining joriy yil uchun stavka-
lari indeksasiya qilindi [2].

Shu bilan bir qatorda, mol-mulkni ijaraga beruvchi jismoniy shaxslar uchun soliq solish maqsadlarida bel-
gilangan ijara toʻlovining eng kam stavkalari ham indeksasiya qilindi [3].

Oʻzbekiston Respublikasi Prezidenti Shavkat Mirziyoevning mamlakatimiz tadbirkorlari bilan ochiq muloqot 
shaklida joriy yil 

20-avgust kuni oʻtkazilgan navbatdagi uchrashuvida tadbirkorlik uchun qoʻshimcha sharoitlar yaratish boʻ-
yicha muhim yangi tashabbuslar bildirilib oʻtildi. Jumladan, biznesni infratuzilma, er va energiya bilan ta’min-
lash, ichki bozorda teng raqobat muhitini yaratish, tashqi bozorlarga chiqish imkoniyatlarini kengaytirish hamda 
xizmatlar sohasiga yangi turtki berish kabi bir qator yoʻnalishlarda tashabbuslar ilgari surildi.

Buning natijasida esa 2025-yil 1-yanvardan 2028-yil 1-yanvarga qadar umumiy ovqatlanish korxonalariga 
foyda soligʻi stavkasi 50 foizga kamaytirilmoqda hamda qishloq xoʻjaligida foydalaniladigan yordamchi bino va 
inshootlar joylashgan er uchastkalariga nisbatan soliq solishni takomillashtirish boʻyicha qonun loyihasi ishlab 
chiqilishi koʻzda tutilmoqda [4].

T A D Q I Q O T  M E T O D O L O G I YA S I
Ushbu maqolada statistik ma’lumotlarni guruhlash, qiyoslash, solishtirma tahlil va boshqa uslublardan foy-

dalanildi. Shuningdek, bevosita soliqlar ma’muriyatchiligini tashkil etish hamda yanada takomillashtirish boʻyi-

1 Ўзбекистон Республикасининг 2019 йил 30 декабрдаги ЎРҚ-599 сонли Қонуни билан қабул қилинган Солиқ кодекси, (Қонун 
ҳужжатлари маълумотлари миллий базаси - https://lex.uz/docs/4674902); 

2 Ўзбекистон Республикасининг 2023 йил 28 декабрдаги “Солиқ ва бюджет сиёсатининг 2024 йилга мўлжалланган асосий 
йўналишлари қабул қилинганлиги муносабати билан Ўзбекистон Республикасининг айрим қонун ҳужжатларига ўзгартириш 
ва қўшимчалар киритиш тўғрисида”ги ЎРҚ-891-сонли Қонуни (Қонун ҳужжатлари маълумотлари миллий базаси - https://lex.
uz/docs/6718864); 

3 Ўзбекистон Республикасининг 2023 йил 25 декабрдаги “2024 йил учун Ўзбекистон Республикасининг Давлат бюджети 
тўғрисида”ги ЎРҚ-886-сонли Қонуни (Қонун ҳужжатлари маълумотлари миллий базаси - https://lex.uz/docs/6707765);  

4 Ўзбекистон Республикаси Президентининг 2024 йил 30 августдаги “Ўзбекистон Республикаси Президентининг тадбиркорлар 
билан тўртинчи очиқ мулоқотида белгиланган вазифаларни амалга ошириш чора-тадбирлари тўғрисида”ги ПФ-132-сон 
Фармони (Қонун ҳужжатлари маълумотлари миллий базаси - https://lex.uz/docs/7089547);

 cha amaldagi qonunchilik normalari yuzasidan ayrim masalalar tahlil qilindi. 
T A H L I L  V A  N A T I J A L A R

Oʻzbekiston Respublikasida 2023-yilda budjetga tushgan jami soliq tushumlari 165 918 mlrd. soʻmni tashkil 
etgan boʻlib, shundan 72 705 mlrd. soʻmi (43,8 %) bevosita soliqlar hissasiga toʻgʻri kelgan. Bunda bevosita 
soliqlarning jami tushumidagi foyda soligʻi ulushi 40 779 mlrd. soʻmni (56,1 %), daromad soligʻi ulushi 29 518 
mlrd. soʻmni (40,6 %) va aylanmadan olinadigan soliq ulushi 2 407 mlrd. soʻmni (3,3 %) tashkil etgan. 

Shuningdek, tushgan jami soliq tushumlari joriy yilning 1 choragida 40 328 mlrd. soʻmni tashkil etgan boʻlib, 
shundan 18 036 mlrd. soʻmi (44,7 %) bevosita soliqlar hissasiga toʻgʻri kelgan. Bunda bevosita soliqlarning jami 
tushumidagi foyda soligʻi ulushi 9 697 mlrd. soʻmni (53,8 %), daromad soligʻi ulushi 7 745 mlrd. soʻmni (43,0 %) 
va aylanmadan olinadigan soliq ulushi 594 mlrd. soʻmni (3,2 %) tashkil etgan. Mos ravishda tushgan jami soliq 
tushumlari joriy yilning 2-choragida 45 458 mlrd. soʻmni tashkil etgan boʻlib, shundan 19 418 mlrd. soʻmi (30,8 
%) bevosita soliqlar hissasiga toʻgʻri kelgan. Bunda bevosita soliqlarning jami tushumidagi foyda soligʻi ulushi 9 
474 mlrd. soʻmni (48,8 %), daromad soligʻi ulushi 9 188 mlrd. soʻmni (47,3 %) va aylanmadan olinadigan soliq 
ulushi 756 mlrd. soʻmni (3,9 %) tashkil etgan.

1-jadval. Bevosita soliqlar tushumlari haqida ma’lumot [5] mlrd.soʻm.

Nomi 2023-yil 
(tushum)

2024-yil 
(prognoz)

2024-yil  
1 chorak 
(tushum)

2024-yil  
2 chorak 
(tushum)

Budjetga tushumlar 
(jami)

165 918 
(100 %)

270 703,1 
(100 %)

40 328  
(100 %)

45 458  
(100 %)

Bevosita soliqlar 72 705 
(43,8 %)

85 610,9 
(31,6 %)

18 036  
(44,7 %)

19 418  
(30,8 %)

Foyda soligʻi 40 779 
(56,1 %)

44 282,7 
(51,8 %)

9 697  
(53,8 %)

9 474  
(48,8 %)

Jismoniy shaxslardan 
olinadigan daromad 
soligʻi

29 518  
(40,6 %)

38 477,0 
(44,9 %)

7 745  
(43,0 %)

9 188  
(47,3 %)

Aylanmadan 
olinadigan soliq

2 407  
(3,3 %)

2 851,1
(3,3 %)

594  
(3,2 %)

756  
(3,9 %)

Yuqoridagi jadval ma’lumotlaridan koʻrinadiki, Oʻzbekiston Respublikasida 2024-yilda budjetga tushishi 
kutilayotgan jami soliq tushumlari 200 703,1 mlrd. soʻmni tashkil etishi rejalashtirilgan boʻlib, shundan 85 610,9 
mlrd. soʻmini (31,6 %) bevosita soliqlar tashkil qilishi prognoz qilingan. Bunda bevosita soliqlarning jami tushu-
midagi foyda soligʻi ulushi 44 282,7 mlrd. soʻmni (51,8 %), daromad soligʻi ulushi 38 477,0 mlrd. soʻmni (44,9 %) 
va aylanmadan olinadigan soliq ulushi 2 851,1 mlrd. soʻmni (3,3 %) tashkil etishi rejalashtirilgan. 

Shuningdek, 2023 yilda budjetga tushgan jami soliq tushumlarining 28 079 mlrd. soʻmi (16,9 %) resurs 
soliqlari hissasiga toʻgʻri kelgan. Shuningdek, tushgan jami resurs soliqlari tushumlari joriy yilning 

1-choragida 40 328 mlrd. soʻmni tashkil etgan boʻlib, shundan 8 072 mlrd. soʻmi (20,0 %) resurs soliqlari 
hissasiga toʻgʻri kelgan. Mos ravishda tushgan jami resurs soliqlari tushumlari joriy yilning 2-choragida 45 458 
mlrd. soʻmni tashkil etgan boʻlib, shundan 8 266 mlrd. soʻmi (18,2 %) resurs soliqlari hissasiga toʻgʻri kelgan. 

5 Жадвал маълумотлари Ўзбекистон Республикаси Вазирлар Маҳкамаси ҳузуридаги Солиқ қўмитаси маълумотлари асосида 
тайёрланди. 

2-jadval. Resurs soliqlari tushumlari haqida ma’lumot [6] mlrd.soʻm.

Nomi 2023-yil 
(tushum)

2024-yil 
(prognoz)

2024-yil  
1 chorak 
(tushum)

2024-yil  
2 chorak 
(tushum)

Budjetga tushumlar (jami) 165 918 
(100 %)

270 703,1 
(100 %)

40 328  
(100 %)

45 458  
(100 %)

Resurs soliqlari 28 079  
(16,9 %)

31 831,3 
(27,3 %)

8 072  
(20,0 %)

8 266  
(18,2 %)

Er soligʻi 6 890  
(24,5 %)

7 171,1 
(22,5 %)

1 853  
(22,9 %)

2 169  
(26,3 %)

Er qa’ridan foydalanganlik uchun 
soliq

15 300  
(54,6 %)

16 684,2 
(52,4 %)

4 261  
(52,8 %)

4 104  
(49,6 %)

Mol-mulk soligʻi 5 098  
(18,1 %)

6 715,0 
(21,1 %)

1 718  
(21,3 %)

1 807  
(21,9 %)

Suv resurslaridan foydalanganlik 
uchun soliq

791  
(2,8 %)

1 261,1 
(4,0 %)

240  
(3,0 %)

186  
(2,2 %)

Yuqoridagi jadval ma’lumotlaridan koʻrinadiki, Oʻzbekiston Respublikasida 2024-yilda budjetga tushishi 
kutilayotgan jami soliq tushumlari 200 703,1 mlrd. soʻmni tashkil etishi rejalashtirilgan boʻlib, shundan 31 831,3 
mlrd. soʻmini (27,3 %) resurs soliqlari tashkil qilishi prognoz qilingan. 

Xulosa sifatida aytishimiz mumkinki, bevosita soliqlar tushumlarining davlat budjetida salmoqli hissasi 
mavjud boʻlib, u budjet daromadlarining muhim fiskal asosi hisoblanadi.

X U L O S A  V A  T A K L I F L A R
Tegishli qonun-hujjatlari oʻrganilganda 2024-yildan boshlab oʻzini oʻzi band qilgan shaxslarning mehnat 

faoliyati natijasida yoki tovarlarni (xizmatlarni) realizasiya qilishdan olingan daromadi soliq davrida 
100 million soʻmdan oshgan kundan e’tiboran Soliq kodeksi maqsadida yakka tartibdagi tadbirkorlar uchun 

belgilangan tartibda soliqqa tortish amaliyoti joriy etilganligi ma’lum boʻldi. Mazkur tartib yakka tartibdagi tad-
birkor va oʻz-oʻzini band qilgan shaxslar uchun soliq solishda teng sharoitlar yaratish maqsadida kiritilgan degan 
xulosaga kelindi.

Shuningdek, oʻrganishlar davomida soliqqa tortish maqsadida yashash uchun moʻljallanmagan koʻchmas 
mulklar boʻyicha jismoniy shaxslardan undiriladigan mol-mulk soligʻiga tortish bazasi yuridik shaxslardagi kabi 
1 kv. metri uchun belgilangan mutlaq qiymatdan past boʻlmaslik sharti belgilanganligi ma’lum boʻldi. Mazkur 
tartibning joriy etilishi natijasida yashash uchun moʻljallanmagan koʻchmas mulk obyektlarini soliqqa tortishda, 
ularni jismoniy yoki yuridik shaxsga tegishli boʻlishidan qat’i nazar teng sharoitlar yaratilishiga hamda yuridik 
shaxslarning mol-mulkiga solinadigan soliqni 1 kv. metr koʻchmas mulkning minimal qiymatidan kelib chiqib 
toʻlash joriy etilishi bilan amalda yuridik shaxslar tomonidan kamroq soliq toʻlash maqsadida jismoniy shaxs-
larga koʻchmas mulkni qayta roʻyxatdan oʻtkazish holatlari oldi olinishi kabi ijobiy natijalarga olib kelgan.

Resurs soliqlari boʻyicha stavkalarning indeksasiya qilinishi esa, oʻz navbatida, mahalliy budjetlar daromad 
bazasini oshirish va budjetning umumiy daromadlarida ushbu soliqlarning ulushini saqlab qolish maqsadida 
belgilanganligi ma’lum boʻldi.

Yuqorida Oʻzbekiston Respublikasi Prezidenti Shavkat Mirziyoevning mamlakatimiz tadbirkorlari bilan 
ochiq muloqot shaklida joriy yil 

20-avgust kuni oʻtkazilgan navbatdagi uchrashuvida tadbirkorlik uchun qoʻshimcha sharoitlar yaratish 
boʻyicha muhim yangi tashabbuslar bildirilib oʻtilganligini, jumladan, biznesni infratuzilma, er va energiya bilan 
ta’minlash, ichki bozorda teng raqobat muhitini yaratish, tashqi bozorlarga chiqish imkoniyatlarini kengaytirish 
hamda xizmatlar sohasiga yangi turtki berish kabi bir qator yoʻnalishlarda tashabbuslar ilgari surilganligini aytib 
oʻtgan edik. Bizningcha, Oʻzbekiston Respublikasi Prezidentining tadbirkorlar bilan toʻrtinchi ochiq muloqotida 
belgilangan vazifalarni amalga oshirish chora-tadbirlari doirasida tegishli qonun-hujjatlari loyihalarini ishlab 
chiqish va qabul qilgan holda amaliyotga joriy etish maqsadga muvofiqdir. Xususan, qishloq xoʻjaligida foyda-
laniladigan yordamchi bino va inshootlar joylashgan er uchastkalariga nisbatan soliq solishni takomillashtirish 

6 Жадвал маълумотлари Ўзбекистон Республикаси Вазирлар Маҳкамаси ҳузуридаги Солиқ қўмитаси маълумотлари асосида 
тайёрланди. 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

45https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, sentyabr.  № 9-son.

maqsadida qishloq xoʻjaligida foydalaniladigan yordamchi bino va inshootlar joylashgan er uchastkalariga nis-
batan er uchastkalari va kapital qurilish obyektlaridan ruxsat etilgan foydalanish turlari klassifikatori asosida 
tabaqalashtirilgan soliq solish tartibini tatbiq etish maqsadga muvofiq, deb hisoblaymiz.

Shuningdek, tadqiqot jarayonida olib borilgan oʻrganishlar va tahlillar natijasida bevosita soliqlarni hisobga 
olish hamda soliq ma’muriyatchiligi tizimining ayrim jihatlarini yanada takomillashtirish maqsadga muvofiq 
degan xulosaga kelindi.

Jumladan, Oʻzbekiston Respublikasining Soliq kodeksi oʻrganilganda bevosita soliqlar boʻyicha koʻzda 
tutilgan ayrim imtiyozlar va boshqa soliq ma’muriyatchiligini tartibga solishga oid ayrim qoidalarni takomillashti-
rishga qaratilgan, amaldagi qonunchilik normalariga zarur oʻzgartirish hamda qoʻshimchalarni kiritish maqsadga 
muvofiq, degan xulosaga kelindi.

Bizningcha, bevosita soliqlar boʻyicha soliq ma’muriyatchiligining yanada takomillashtirilishi tadbirkorlik 
subyektlari va jamiyat manfaatlariga birdek xizmat qilishi bilan muhim ahamiyatga ega hisoblanadi.

Foydalanilgan adabiyotlar roʻyxati
1. Ўзбекистон Республикасининг 2019 йил 30 декабрдаги ЎРҚ-599 сонли Қонуни билан қабул қилинган Солиқ 

кодекси, (Қонун ҳужжатлари маълумотлари миллий базаси - https://lex.uz/docs/4674902);
2. Ўзбекистон Республикасининг 2023 йил 28 декабрдаги “Солиқ ва бюджет сиёсатининг 2024 йилга мўлжалланган 

асосий йўналишлари қабул қилинганлиги муносабати билан Ўзбекистон Республикасининг айрим қонун 
ҳужжатларига ўзгартириш ва қўшимчалар киритиш тўғрисида”ги ЎРҚ-891-сонли Қонуни (Қонун ҳужжатлари 
маълумотлари миллий базаси - https://lex.uz/docs/6718864);

3. Ўзбекистон Республикасининг 2023 йил 25 декабрдаги “2024 йил учун Ўзбекистон Республикасининг Давлат 
бюджети тўғрисида”ги ЎРҚ-886-сонли Қонуни (Қонун ҳужжатлари маълумотлари миллий базаси - https://lex.uz/
docs/6707765);

4. Ўзбекистон Республикаси Президентининг 2024 йил 30 августдаги “Ўзбекистон Республикаси Президентининг 
тадбиркорлар билан тўртинчи очиқ мулоқотида белгиланган вазифаларни амалга ошириш чора-тадбирлари 
тўғрисида”ги ПФ-132-сон Фармони (Қонун ҳужжатлари маълумотлари миллий базаси - https://lex.uz/
docs/7089547);

5. Ўзбекистон Республикаси Вазирлар Маҳкамаси ҳузуридаги Солиқ қўмитасининг расмий сайти (https://soliq.uz).

